
Cetlusan

Tafahum Siyasi dan Agenda Malaysia Biru

g capan Dasar Presiden
| UMNO, Datuk Seri Dr
¢ Ahmad Zahid Hamidi,
. pada Perhimpunan
Agung UMNO 2026 memperlihat-
kan usaha jelas untuk mengalih-
kan wacana parti daripada
nostalgia politik kepada persoalan
strategi, kerjasama dan tawaran
dasar.

Daripada keseluruhan ucapan
bertemakan ‘Melakar Masa Depan
Bangsa, dua gagasan paling me-
nonjol ialah Tafahum Siyasi se-
bagai kerangka persefahaman
politik dan Agenda Malaysia Biru
sebagai tawaran dasar jangka panjang sekira-
nya UMNO dan Barisan Nasional (BN) kembali
menerajui Kerajaan Persekutuan.

Kedua-duanya saling melengkapi.
Gagasan yang pertama menjawab persoalan
bagaimana kekuatan dan kestabilan politik
boleh dibina manakala gagasan kedua cuba
menjelaskan untuk tujuan apa mandat pe-
merintahan itu mahu digunakan.

Gagasan ini perlu dilihat dalam konteks
pengakuan Ahmad Zahid bahawa medan
politik Malaysia telah berubah. Politik Melayu
tidak lagi berpusat pada satu wadah, kesetia-
an pengundi tidak lagi diwarisi dan generasi

PERSPEKTIF

RUSDI OMAR

baharu tidak terikat nostalgia
lama.

Justeru, pendekatan politik
juga tidak boleh lagi bersifat se-
ragam. Dalam kerangka inilah
Tafahum Siyasi tampil sebagai
percubaan membentuk formula
baharu yang lebih pragmatik tan-
pa mengorbankan identiti parti.

Tafahum Siyasi diperkenalkan
dalam konteks ‘kolaborasi agung'
iaitu persefahaman antara
gabungan parti politik tanpa
memerlukan penggabungan
Organisasi.

la cuba membezakan kerja-
sama strategik daripada penyeragaman po-
litik. Dalam sistem pelbagai parti, formula
sedemikian membuka ruang kepada kerjasa-
ma terpilih tanpa menuntut setiap pihak me-
lepaskan pendirian asas.

Meskipun begitu, Ahmad Zahid turut me-
netapkan prasyarat tegas, di mana tiada peng-
khianatan, tiada persefahaman yang di-
sepakati pada siang hari tetapi diruntuhkan
pada malam hari dan tiada perjanjian di-
mungkiri.

Penggunaan Perjanjian Hudaibiyah dan
Fathu Makkah sebagai analogi politik pula
memberikan dimensi moral kepada gagasan

tersebut. Ahmad Zahid menekankan bahawa
kemenangan bukan semata-mata tentang
memperoleh kuasa, tetapi bagaimana kuasa
digunakan selepas kemenangan.

Menurut beliau, kemenangan tidak se-
harusnya menjadi alasan untuk membalas
dendam, menghukum pihak yang tidak ber-
sama atau melebarkan sengketa. Sebaliknya,
kemenangan ialah amanah untuk menyatu-
kan rakyat, memulihkan negara dan membina
masa depan sejahtera untuk semua.

Jika Tafahum Siyasiialah kerangka politik,
Agenda Malaysia Biru pula merupakan
kandungan pemerintahan yang mahu di-
tawarkan. Agenda ini dirumuskan melalui
empatcita-citabesar: Malaysia yang Berdaulat
dan Bersatu; Inovatif dan Berpendapatan
Tinggi; Rakyat Makmur dan Saksama serta
Unggul dan Disegani Dunia.

Salah satu kekuatan Agenda Malaysia Biru
ialah kewujudan beberapa sasaran kuantita-
tif, menjadikannya lebih mudah dinilai ber-
banding gagasan yang hanya bersifat slogan.
Pada masa sama, ujian sebenarnya ialah pada
mekanisme pelaksanaan, kos fiskal, garis
masa, institusi peneraju dan ukuran
pencapaiannya.

Secara keseluruhannya, Tafahum Siyasi
dan Agenda Malaysia Biru merupakan dua
komponen paling substantif dalam ucapan

dasar Ahmad Zahid. Tafahum Siyasi cuba men-
jawab realiti politik berbilang parti melalui
formula kerjasama yang fleksibel tetapi ber-
prinsip sementara Agenda Malaysia Biru mem-
berikan kandungan dasar kepada cita-cita
mendapatkan semula mandat pemerintahan.

KKekuatan utama ucapaniniialah keberani-
an Ahmad Zahid menggabungkan realiti po-
litik dengan imaginasi dasar. Beliau tidak se-
kadar menyeru UMNO kembali berkuasa,
tetapi cuba menjelaskan dengan siapa parti
itu boleh bekerjasama, atas prinsip apa kerja-
sama itu dibina dan apakah bentuk Malaysia
yang mahu diwujudkan sekiranya mandat
pemerintahan diperoleh semula. Dalam hal
ini, Tafahum Siyasi menyediakan jambatan
politik manakala Agenda Malaysia Biru me-
nyediakan peta perjalanan negara.

Jika Tafahum Siyasi berjaya membina ke-
kuatan dan Agenda Malaysia Biru berjaya di-
terjemahkan menjadi dasar, maka ucapan ini
mungkin akan dikenang sebagai titik ketika
Ahmad Zahid bukan sekadar 'melakar masa
depan bangsa, tetapi mula melakar semula
jalan UMNO untuk kembali menjadi peneraju
masa depan Malaysia.

*Profesor Dr Rusdi Omar ialah Dekan Pusat
Pengajian Siswazah Kerajaan Ghazali Shafie
(GSGSG), Universiti Utara Malaysia (UUM)




